ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՀՈՒՆԻՍԻ 3-Ի N 936-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ       
	1. ՀՀ աշխատանքի և սոցիալական հարցերի  նախարարություն

	28.09.2021թ.

	
	N ՍՆ//38696-2021

	Դիտողություններ և առաջարկություններ չկան
	 
	 

	2. ՀՀ էկոնոմիկայի նախարարություն

	07.10.2021թ.

	
	01/14198-2021

	«Հայաստանի Հանրապետության կառավարության 2004 թվականի հունիսի 3-ի N 936-Ն որոշման մեջ լրացումներ կատարելու մասին» ՀՀ կառավարության որոշման նախագծով առաջարկվող փոփոխությունները նպատակահարմար չենք գտնում:
	                                              Չի ընդունվել
 Հաշվի առնելով այն հանգամանքը, որ ՀՀ ՇՄՆ «Հիդրոօդերևութաբանության և մոնիթորինգի կենտրոն» պետական ոչ առևտրային կազմակերպության կազմում են գործունեություն իրականացնում օդերևութաբանները, անտառագետները և ջրաբաները, իսկ համաձայն Հայաստանի Հանրապետության կառավարության 2004 թվականի հունիսի 3-ի N 936-Ն որոշման 2-րդ կետով՝ Մարտի 23-ին (Օդերևութաբանության համաշխարհային օրվա կապակցությամբ) նշվում է միայն օդերևութաբանի օրը։ Ուստի գտնում ենք նպատակահարմար, որ Մարտի 21-ը անտառների միջազգային օրը և Մարտի 22-ը ջրի համաշխարհային օրը նշվեն  նաև անտառագետի և ջրաբանի օրը, Հայաստանի Հանրապետությունում ոչ միայն օդերևութաբանի, այլև  անտառագետ և ջրաբան մասնագետների առանձնահատուկ դերն ընդգծելու նպատակով: Կարևորելով անտառագետների և ջրաբանների դերը պետության անվտանգության, տնտեսության զարգացման և ժողովրդի բարեկեցության ապահովման մեջ` կարծում ենք, որ ինչպես արժանին պետք է մատուցել օդերևութաբանին այնպես էլ անտառագետ և ջրաբան մասնագետներին՝ գնահատելով նրանց աշխատանքը և տարվա մեջ մեկ օր նվիրել նրանց: Անհասկանալի է ՀՀ էկոնոմիկայի  նախարարության տեսակետը՝ անտառագետի և ջրաբանի օրը նշելու նպատակահարմարության վերաբերյալ Հայաստանի Հանրապետության տնտեսության վրա ազդելու տեսակետից, քանի վոր նշված օրերը ոչ աշխատանքային չեն համարվում։ Միաժամանակ, Հայաստանի Հանրապետությունում «անտառագետի և ջրաբանի» միջազգային օրը նշելու  վերաբերյալ առաջարկ ներկայացվել է միջազգային գործընկերների  կողմից, հանդիպումների և քննարկումների ընթացքում։
	 

	3. ՀՀ տարածքային կառավարման և ենթակառուցվածքների  նախարարություն
	04.10.2021թ.

	
	N ԳՍ/21.1/25716-2021

	   Դիտողություններ և աջարկություններ չկան
	 
	 

	4. ՀՀ ֆինանսների նախարարություն

	01.10.2021թ.

	
	N 01/11-1/15903-2021

	 Դիտողություններ և առաջարկություններ չկան
	  

	5. ՀՀ արդարադատության  նախարարություն

	28.10.2021թ.

	
	N /27.4/34823-2021

	    ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ 
«Հայաստանի Հանրապետության կառավարության 2004 թվականի հունիսի 3-ի N 936-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ`
Հայաստանի Հանրապետության կառավարության 2004 թվականի հունիսի 3-ի N 936-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի 1-ին մասի «Ջրաբանի» բառն անհրաժեշտ է փոխարինել «Ջրաբանի,» բառով՝ հաշվի առնելով ՀՀ կառավարության որոշման վերնագրի դրույթները:
[bookmark: _GoBack]Միևնույն ժամանակ, ամսաթվերի հերթական հաջորդականությունը պահպանելու նպատակով առաջարկում ենք լրացումները նախատեսել 1.1 և 1.2 կետերի տեսքով:
	                                              Ընդունվել է
 

	6. ՀՀ կրթության, գիտության, մշակույթի և սպորտի նախարարություն
	14.01.2022թ.

	
	N 01//726-2022

	Ի պատասխան Ձեր 2022 թվականի հունվարի 7-ի N 1/18.1/100-2022 գրության՝ առաջարկում ենք «Հայաստանի Հանրապետության կառավարության 2004 թվականի հունիսի 3-ի N 936-Ն որոշման մեջ լրացում կատարելու մասին» Կառավարության որոշման նախագծի 1-ին կետի 1-ին և 2-րդ ենթակետերը միավորել:

	Չի ընդունվել
    Պարզաբանում՝ ի կատարումն  տարածքային զարգացման և շրջակա միջավայրի նախարարական կոմիտեի 29.12.2021 թվականի նիստի թիվ ԿԱ/271-2021 արձանագրության 3-րդ կետի հանձնարարականի ՀՀ կրթության, գիտության, մշակույթի եվ սպորտի նախարարությանը 2022 թվականի հունվարի 7-ի N 1/18.1/100-2022 գրությամբ քնարկմանն է ներկայացվել «Հայաստանի Հանրապետության կառավարության 2004 թվականի հունիսի 3-ի N 936-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագիծը։ 2022 թվականի հունվարի 7-ի N 1/18.1/100-2022 գրությամբ տեղեկացվել է նաև, որ համաձայն ՀՀ ԳԱԱ  «Գիտություն» հրատարակչության կողմից 1995 թվականին հրատարակված «Ջրաերկրաբանական և ինժեներաերկրաբանական ռուս-հայերեն բացատրական բառարանի»  86-րդ էջում «ГИДРОЛОГИЯ» բառը բառացի թարգմանված է «ՋՐԱԲԱՆՈՒԹՅՈՒՆ (ՀԻԴՐՈԼՈԳԻԱ)» բառով՝  գիտություն, որը զբաղվում է երկրի մակերևույթի վրա տարածված ջրերի և նրանց մեջ տեղի ունեցող գործընթացների ու երևույթների օրինաչափությունների ուսումնասիրությամբ։ Ինչպես նաև Հայկական սովետական հանրագիտարանի 6-րդ հատորի 396-րդ էջում ներառված է ջրանաբություն բառի բացատրությունը՝ Ջրաբանություն (անգլ.՝ Hydrology, հիդրոլոգիա), գիտություն, որը զբաղվում է բնական ջրերի և նրանցում ընթացող երևույթների ու պրոցեսների ուսումնասիրությամբ։ Կրթության և գիտության նախարարի 2014 թվականի փետրվարի 5-ի N 92-Ն հրամանի հավելվածով սահմանված՝ գիտական աստիճաններ և գիտական կոչումներ շնորհելու գիտական մասնագիտությունների ցանկում  առկա է նաև «Ցամաքի ջրաբանություն» մասնագիտություն ԻԴ.04.02 մասնագիտական դասիչով։  
«Ջրաբան» տերմինի կիրառման ճիշտ և օրինաչափ լինելու հետ կապված ՀՀ կրթության, գիտության, մշակույթի եվ սպորտի նախարարության   կողմից առարկություն և առաջարկություն չի ներկայացվել, փաստացի նրանց կողմից ընդունելի է եղել «ջրաբան» տերմինի կիրառման ճիշտ և օրինաչափ լինելու հանգամանքը։
Ինչ վերաբերվում է «Հայաստանի Հանրապետության կառավարության 2004 թվականի հունիսի 3-ի N 936-Ն որոշման մեջ լրացում կատարելու մասին» Կառավարության որոշման նախագծի 1-ին կետի 1-ին և 2-րդ ենթակետերը միավորելուն, այն չի ընդունվել քանի որ դա տեխնիկական հարց է, իսկ իրավական ակտի կառուցվացքի հետ կապված տեխնիկական հարցերի վերաբերյալ վերջնական տեսակետ հայտնող լիազոր մարմինը դա ՀՀ արդարադատության նախարարությունն է։ Սույն նախագծի վերաբերյալ ՀՀ արդարադատության նախարարությունը իր կողմից N /27.4/34823-2021 գրությամբ ներկայացված պետական փորձագիտական եզրակացությամբ սույն տեխնիկական հարցի կարգավորման վերաբերյալ ՀՀ կրթության, գիտության, մշակույթի եվ սպորտի նախարարության տեսակետից տարբերվող տեսակետն է արտահայտել։ 


 
